
పాంచాలీపరిణయము











		
యాదుతల్లికిఁ దల్లి యిట్లనియె.



	 







	మ.	
ఎదవోఁజూచెదవో సుదంతికిఁ బొలంతీక్షాంతి యొప్పంచుఁ జె

ప్పుదువే నీచదు వేలయెంచవు చవుల్ పుట్టింప నీపుట్టిని

ల్లిదె రేఁపే పిలిపించెనం జెదర నీ కేలమ్మ మేమున్న యీ

పదివేలేండ్లకు నేమిటం గడమ యోపర్వేందుబింబాననా.



	 







	శా.	
నీపైంతీడ్రయె తండ్రికన్నకటులన్ నీమీఁదిదేదృష్టి నా

కాపంచాసులు నీవె సుమ్ము గొఱవంకల్ పెంపుడుంజిల్కలున్

నీపల్కుల్ ప్రకటింపఁగా మఱపు గంద్రేమాదృశుల్ రేపె యీ

దీపావళ్యభిధోత్సవంబునకె తోడ్తేఁ  బంచెదం దొయ్యలీ.



	 







	ఉ.	
చిత్త మెఱింగి భర్తలకు సేవలు సేయుట ధర్మమమ్మ లో

కోత్తర యత్తగారి కెదురుత్తర మెత్తకుమమ్మ యమ్మరో

యెత్తకు వంచినట్టితల యియ్యమ తొయ్యలులందు నంత య

త్యుత్తమరాలు మేలనఁగ నుండుట భూషణమమ్మ కోమలీ.



	 







	క.	
కలవారిపడుచు ననుచున్, దెలిపెడు సూనడకచేత దీనులఁ జతులీ

వులు గొంచెమిడినఁ బదివేల్, ఫలియించె నటంచుగాని పదరెదు సుమ్మీ.



	 







	క.	
వింటే యని తనయన్ వా, ల్గంటిం బంపుటకుఁ దల్లి కడువెలవెలనై

యుంటకు డగ్గుత్తిక తోఁ, గంటందడిపెట్టి రింటఁగల కలకంఠుల్.



	 







	ఉ.	
సోదరిమాఱు నీకలతలోదరి నీదరిదాపె యీపెకున్

జూదరి గాదు సాదు ననుఁ జూచిన యట్లనె చూడు ప్రోడ యీ

దాదికొమార్తె యీయమ నదల్పకుమీయని యూడిగానకున్

బైదలిపిండు నిచ్చె నటఁ బంపుటకున్ జనయిత్రి పుత్రికిన్.



	 







	క.	
ఆవేళఁ బురము పాండుమ, హీవల్లభుసుతులు వెడలి రేవురు శంఖా

రావములు నిగుడ రింఖా, వ్యావల్గద్వాహమోహనారోహణులై.



	 







	గీ.	
అరుగుదెంచిన వృత్తాంత మాంబికేయుఁ, డెఱిగి దుశ్శాసనాదుల నెదురుపంప

వాహనవ్యూహసకలసన్నాహమహిమఁ, గరిపురికి వచ్చి రక్కుంతికన్నసుతులు.



	 







	సీ.	
హీనవృత్తికిఁ జిత్తమింత యొగ్గఁడుగాని సత్యసంధత హరిశ్చంద్రుఁ డితఁడు

హాలాహరణహేల నావహిల్లఁడుగాని బాహాపటిమ బలభద్రుఁ డితఁడు

మత్తారిహతికి సామగ్రిగోరఁడుగాని వింటి నేర్పునకు ముక్కంటి యితఁడు

బడబోదరంబునఁ బడి వెళ్లఁడనికాని వాజి నెక్కుటకు రేవంతుఁ డితఁడు

పాలు మ్రుచ్చిలుటకుఁ బాలుపడఁడుగాని, ధేనుసంరక్షణకు వాసుదేవుఁ డితఁడు

		 ఈ పేజీలో చివరి మార్పు 1 మార్చి 2022న 01:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

